
Háskóla-, iðnaðar- og nýsköpunarráðuneytið 

Arnarhvoli við Lindargötu 

101 Reykjavík 

 
Reykjavík, 22. september 2022 

Tilvísun ÞÍ: 2022091649/0.1 

Tilvísun sendanda: 

Efni: Umsögn vegna breytingar á reglugerð um rafræna auðkenningu og traustþjónustu 

fyrir rafræn viðskipti 

Þjóðskrá Íslands vísar í tölvupóst frá Háskóla-, iðnaðar- og nýsköpunarráðuneytinu dags. 

20. september sl., þar sem upplýst er um nú sé til umsagnar í samráðsgátt drög að 

reglugerð um breytingu á reglugerð um rafræna auðkenningu og traustþjónustu fyrir 

rafræn viðskipti.  

Í drögunum er lögð til sú breyting að dvalarleyfiskort, útgefin af Útlendingastofnun, verði 

samþykkt sem skilríki sem heimilt er að framvísa þegar sótt er um rafræn skilríki. 

Þjóðskrá Íslands fagnar þessari breytingu þar sem stofnunin telur að hún muni gera 

erlendum ríkisborgurum sem ekki eru með vegabréf eða önnur skilríki kleift að nálgast 

rafræn skilríki á mun einfaldari og skilvirkari hátt en áður. Í dag er það svo að erlendir 

ríkisborgara sem koma hingað til lands án skilríkja (flóttamenn/hælisleitendur/alþjóðleg 

vernd) eiga oft mjög erfitt með að nálgast rafræn skilríki þar sem gerð er krafa um 

framvísum ákveðinna skilríkja. Eina leiðin í dag fyrir þessa einstaklinga er að fá útgefin 

íslensk nafnskírteini hjá Þjóðskrá Íslands, en gerð er krafa um samfellda búsetu á Íslandi 

í a.m.k. eitt ár áður en nafnskírteini er gefið út fyrir erlenda ríkisborgara. Þetta leiðir til 

þess að þessir einstaklinga geta ekki með einföldum hætti fengið útgefin rafræn skilríki 

sem getur leitt til þess að þeir eiga erfitt með að nýta sér allskyns rafræna þjónustu. 

Dvalarleyfiskort eru útgefin af Útlendingastofnun en framleidd hjá Þjóðskrá Íslands eftir 

viðurkenndum öryggisstöðlum. Hluti upplýsinga á dvalarleyfiskortum byggja á 

upplýsingum eins og þær eru skráðar í þjóðskrá líkt og önnnur löggild skílríki sem eru 

útgefin og framleidd hjá Þjóðskrá Íslands. Er því öryggi við útgáfu tryggt. 

